Markaðskönnun á vél-og rafknúnum hlaupahjólum

Markaðsgæsludeild Neytendastofu september 2004

Framkvæmd
Að beiðni markaðsgæsludeildar Neytendastofu framkvæmdi Frumherji hf. Skoðun á rafknúnum hlaupahjólum á markaði.  Könnunin fór fram í september 2004 og tók til sex mismunandi sölustaða.  Skoðuð voru vél- og rafknúin hlaupahjól.


Kröfur
Notkun raf-og vélknúinna hlaupahjóla hefur aukist jafnt og þétt frá og með árinu 2003.  Um er að ræða “nýja” vöru á markaði og því var óljóst hvaða reglur giltu um vöruna.  Nokkuð var um að hjólin væru stoppuð þegar ferðalangar komu með þau erlendis frá t.d. frá Spáni eða Portúgal þar sem þau töldust sem létt bifhjól samkvæmt skilningi Umferðarlaga vegna vélarafls og væru því skráningarskyld hér á landi.  Afar mismunandi reglur giltu um hjólin milli landa og því erfitt fyrir neytendur að vita hvað mátti flytja inn í landið og hvað ekki. Víða erlendis teljast slík hjól til rafdrifinna leikfanga.

Í kjölfarið bætti Samgönguráðuneytið vorið 2004 ákvæðum við í Umferðalög. Við þá lagasetningu var skýrt skilgreint hvaða hlaupahjól væru leyfileg og þar með hvaða stjórnvald hefði eftirlit með öryggi þeirra á markaði.

Vél – og rafknúin hlaupahjól eru skilgreind sem reiðhjól og eru eftirlitsskyld samkvæmt lögum nr. 134/1995 um öryggi vöru og opinbera markaðsgæslu.  Lögin ná til markaðseftirlits nýrra hlaupahjóla sem markaðssett eru hér á landi sem ekki geta farið hraðar en 15 km á klst. 

Í lögunum er að finna heimild til þess að óska eftir upplýsingum frá framleiðenda eða dreifingaraðila vöru sem og prófunarskýrslum eða öðrum tæknilegum upplýsingum (samræmisyfirlýsing) til þess að sannreyna að varan uppfylli kröfur.  Öryggis eiginleikar og nánari kröfur eru skilgreindar í Umferðarlögum.  


Með breytingu á lögunum nr. 84/2004 þá gildir eftirfarandi:

· Raf- og vélknúin hlaupahjól sem geta ekið frá 8 km og upp í 15 km hraða á klst. verið skilgreind sem reiðhjól.  Þetta á við um vélknúin hlaupahjól sem búið er stigbretti, er með stöng að framan sem á er stýri.  Einungis má nota slík hjól á göngustígum en undir engum kringumstæðum í umferð. (Neytendastofa hefur eftirlit á markaði)


· Hlaupahjól er geta farið hraðar en 15 km á klst. eru skilgreind sem vélknúin ökutæki, þau eru skráningarskyld og skal notandi þeirra hafa sérstakt leyfi til að aka þeim.  Slík tæki eru eingöngu til nota í umferð.  (Umferðarstofa hefur eftirlit á markaði)


· Börn og unglingar sem eiga vél- eða rafknúin hlaupahjól eru hvött til þess að nota hjálm og aðrar persónuhlífar. 


· Á markaði eru einnig vélknúin leikföng ætluð börnum yngri en 3ja ára s.s. litlir bílar sem börn geta setið í.  Slík leikföng mega ekki fara hraðar en 8 km á klst. Leikfangið skal vera útbúin þannig að ef fótstig er knýr það áfram er sleppt þá stoppar það.  Leikfangið skal vera CE merkt. (Neytendastofa hefur eftirlit á markaði )
Markmið og tilgangur

Megin tilgangur könnunar var að afla upplýsinga um hlaupahjól á markaði sérstaklega með hliðsjón af. .

· Upplýsingar um hámarkshraða 
· Viðvörunarmerkingar og aðrar merkingar/ upplýsingar. 


· Fjöldi hjóla seld sumarið 2004
Niðurstöður

Megin niðurstöður könnunarinnar að þau vél- og rafknúnu hlaupahjól sem voru til sölu á því tímabili sem könnunin var gerð uppfylltu kröfur um hámarkshraða.  

Merkingar á umbúðum voru fullnægjandi, þar kom fram hver framleiðandi hjólanna væri, leiðbeiningar um notkun hjólanna auk þess sem fram kom í bæklingi er fylgdi með hjólunum að mikilvægt væri að nota persónuhlífar s.s. hjálm. Mismunandi var hvort hjólin væru með hand- eða fótbremsu en í engum tilfellum var um bæði að ræða.

Athyglisvert var að um afar fáa söluaðila var að ræða og þeir aðilar sem voru í úrtakinu höfðu selt tiltölulega fá af vörunni sumarið 2004 eða á bilinu 250 -270 hjól.

Megin ástæða þess að ekki seldust fleiri eintök telja söluaðilar vera þá að hjólin standast ekki íslenska veðráttu og aðstæður. Bilanatíði hafi verið há t.d. þoldi rafmagnsmótor hjólanna illa bleytu. Hægt er að fá varahluti í hjólin en einungis er hægt að nota varahluti sem seljandi hjólanna framleiðir.

Frekari upplýsingar um raf-og vélknúin hlaupahjól er að finna hjá Umferðarstofu, 

